L-Isem tal-Kunvent Karmelitan
fil-Belt il-Gdida Valletta

kitba ta’ Filician Bezzina 0. carm.

I1-Bini tal-Belt Valletta

Tliet snin wara li 1-Gran Mastru Jean Parisot de la
Valette, nhar it-28 ta’ Marzu 1566, qieghed l-ewwel gebla
tal-Belt imsemunija ghalih, twagqfet kummissjoni bl-ghan
li tichu hsieb it-twettiq tal-pjan regulatorju mfassal mill-
arkitett Francesco Laparelli ghall-bini ta’ l-istess Belt.

Dik kellha l-inkarigu li tbiegh I-art, imgassma fi
kwartieri, kollha enumerati u mdawrin b’toroq indikati
b’isem proprju, ghall-bini ta’ palazzi, bereg, knejjes,
kunvent u djar, filwaqt i tinforza l-ligijiet edili, estetic¢i u
sanitarji stabbiliti minnha. Fosthom ta’ min isemmi 1-ligi
tobbliga 1il min jixtri l-art illi jrid jibniha fi Zmien sitt xhur
u fi zmien sena ghandu jmur joqghod fil-post mibni minnu.'

Bini tal-Knisja u tal-Kunvent

L-art ghall-bini tal-knisja u tal-kunvent Karmelitani fil-
Belt il-Gdida (Valletta) nxtrat minn Patri Gwann Vella O.
Carm. fil-kariga tieghu ta” Vigarju tal-provincjal tal-
kunventi Karmelitani fi Sqallija u tal-kunvent taghna fil-
gzira ta’ Malta — °dak iz-zmien (1570) l-uniku wiehed li
kellna u 1i jinsab fl-inhawi ta’ San Leonardu ’1 barra mir-
Rabat ta’ |-Imdina.?

[1-kuntratt tax-xiri ta’ l-art sar mill-imsemmi Patri Vella
nhar is-27 ta’ Lulju 1570: art ta’ tliet mija u sitta u disghin
qasba kwadra li fil-pjanta tal-Belt il-Gdida kellha n-numru
53. Is-sitta u sittin skud i riedu jithallsu ghall-akkwist ta’

dan is-sitt fabrikabbli spiccaw biex baqghu ghand ix-xerrej
Karmelitan: l-ewwel 33 skud li hallas mal-firma tal-kuntratt
intraddu Iura u t-33 skud I-ohra nhafru mill-Gran Mastru
Pietro del Monte ?

II-Post ta’ 1-Ewwel Knisja

11-Patrijiet Karmelitani, bla telf ta’ zmien, tellghu knisja
zghira fejn wettqu hidmiet pastorali fost tant haddiema
Maltin involuti fil-bini li beda jaghti sura ta’ belt sabiha
lill-Gholja Sceberras.?

Fil-ktejjeb tieghu /I-Bazilika Santwarju tal-Karmnu: fir-
Raba’ Mitt Sena mit-Twaqqif Taghha 1570-1970 (G.
Muscat Printers 1970).° Patri Romeo Grech O. Carm. mhux
biss gab provi bihom jizgura lill-qarrejja illi I-knisja zghira
tal-Karmelitani fil-Belt il-Gdida (Valletta) kienet l-ewwel
wahda u bhala tali serviet ghal tnax-il sena ta’ l-ewwel
parrocca fl-istess Belt, imma wkoll juri I-fehma tieghu — li
hija wahda ta’ min jagbel maghha —dwar il-post fejn inbnew
il-knisja-parro¢ca u wkoll il-kunvent tal-Patrijiet
Karmelitani.

It-toroq li bihom huwa mdawwar dan is-sit jindikawlna
li ma kienx wiehed ta’ kwartier shih, jigifieri art ghall-bini
mdawra b’erba’ toroq, imma wiehed ta’ nofs kwartier. Fil-
kuntratt tax-xiri ta’ l-art, li sar fis-27 ta’ Lulju 1570,
jissemmew biss tliet toroq: San Mikiel, San Bastjan u 1-
Imgaddes Salvatur (illum jissejhu Punent, Zekka u Teatru)
waqt li Trig il-Poplu (illum Triq -

L-arma tal-Karmnu fuq fejn kien hemm it-tarag principali fl-1596 .

Arcisqofl) ma tissemmiex.”

It-triq fiha I-patrijiet taghna
ghazlu jkollhom, b’mod provizorju,
knisja zghira-parroc¢ca fil-Belt
Valletta, kellha l-isem Triq I-
Imqaddes Salvatur (Teatru) jigifieri
bejn fejn illum jinsab l-oratorju ta’
Gesiti Nazarenu sa fejn qabel il-
kunvent taghna kellu I-bieb tieghu.
Din il-knisja zghira-parroc¢ca, li bdiet
tiffunzjona bhala tali sa qabel I-ahhar
tas-sena 1570, ma bagghetx sejra
tinbena sal-kantuniera ta’ Triq is-
Salvatur ma” Trig San Bastjan
(Zekka).

Tant huwa hekk 1i meta
Monsinjur Pietru Duzzina zar, fid-19
ta’ Frar 1575, lill-knisja tal-Karmnu

fil-Belt Valletta sab li ghadha kif bdiet tinbena knisja ohra

gdida: din telghet fil-post fejn illum ghandna l-knisja
prezenti. Malli l-patrijiet taghna lestew il-knisja I-kbira,
hattew l-ewwel knisja zghira u flokha ghamlu wiehed mill-
kurituri tal-kunvent taghhom bil-logog, parti minnhom
iharsu ghal Triq Salvatur/Teatru u I-parti jharsu ghall-bitha
tal-kunvent. Fi zmienna dan il-kuritur narawh mibdul fi
tlett idjar ta” tliet sulari l-wahda.

L-ewwel kunvent Karmelitan, imsejjah monasteru,
inbena x’aktarx f’gholi ta’ zewg sulari. Matul is-seklu
sbatax il-patrijiet iddecidew 1i jbaxxu l-kmamar tat-tieni
sular u fughom itellghu kmamar ohra; il-kmamar tal-pjan
terran, wara li adattawhom fi djar, krewhom lis-sekulari.
L-art tmiss ma’ Trig San Bastjan (Zekka) thalliet battala sa
kemm wasal il-waqt li fugha bnew il-knisja li kellna qabel
din Ii ghandna Ilum.”

Fejn Inbena I-Kunvent

Fil-kuntest ta’ din id-deskrizzjoni dwar il-bini tal-knisja
u tal-kunvent taghna, wiehed jista® jasal ghal certa
konkluzjoni dwar is-sit ezatt tal-kunvent Karmelitan.

Jekk fuq il-parti ta’ l-art, li xtara P. Gwann Vella, tan-
naha tat-triq tas-Salvatur, il-patrijiet taghna kellhom il-knisja
zghira li bdiet tintuza ghall-hidmiet parrokkjali sa qabel sa
l-ahhar tas-sena 1570.

Jekk fuq in-naha tas-sit fabrikabbli, li ghandha l-konfini
taghha fi Trig San Bastjan, ta’ l-art i I-Karmelitani
akkwistaw minghand il-Kavallieri ta’ San Gwann, kienet
gieghda tinbena, fis-sena 1575, knisja ohra gdida.
is-sena 1576, jirrizulta 1i gie kostruwit fuq in-naha l-ohra
ta’ l-art fabrikabbli: fi Triq San Mikiel (Triq il-Punent) —
jigifieri mill-bidu ttella’ fil-post fejn jinsab illum.

L-Isem tal-Kunvent

Darba stabbilit il-post fejn jinsab mibni I-kunvent
Karmelitan fil-belt il-gdida Valletta, imiss li jinghata taghrif
dwar l-isem proprju tieghu.

Fl-arkivju tal-kunvent taghna fil-Belt Valletta ghandna
kkonservati, fost kotba ohra, tliet volumi maghrufa bl-isem
ta’ Gabreo (enumerati A, B, C). Fl-ewwel volum jinsabu
migbura ghadd gmielu ta’ atti nutarili li saru matul is-snin
bejn 1570 u 1754. Dawn il-kitbiet, traskritti minghajr ordni
kronologiku, huma kopji ta’ atti maghmula minn nutara
dwar kuntratti, testmenti, donazzjonijiet, legati; ghajnuniet
ghall-bini ta’ kappelli u affarijiet ohra simili.

X’uhud minnhom huma kkwotati fl-artiklu prezenti
mhux ghall-kontenut taghhom — x’hallew lir-religjuzi
Karmelitani; b’liema kundizzjonijiet waqqfu xi legat —
imma biss bhala dokumenti kontemporanji dwar l-isem tal-
kunvent kif ukoll, fi ftit kazijiet, bhala xhieda ta’ meta nbena.

L-epoka, Ii hija ta’ interess ghas-suggett ittrattat {’din
il-kitba, thaddan is-snin mill-1570 sas-sena 1616; ir-raguni
dwar l-ghazla ta’ dan il-perjodu ta’ Zmien tinghata aktar ’il
quddiem.

Patri Gwann Vella O. Carm. ghamilha ¢ara illi l-isem
ta’ dan il-kunvent ikun dak ta’ Kunvent tal-Madonna tal-

Karmnu. B’danakollu f’ghadd gmielu ta’ atti nutarili, ta’
l-inqas matul I-epoka li semmiet, il-kunvent Karmelitan fil-
Belt Valletta jissemma’ b’isem differenti minn dak imnizzel
fil-kuntratt bejn il-Karmelitani u I-Kavallieri ta’ 1-Ordni ta’
San Gwann Battista.®

Kunvent tal-Madonna tal-Karmnu

Il-kuntratti, imnizzla fil-Gabreo A, li jirreferu ghall-
kunvent taghna bhala kunvent igib l-isem tal-Madonna tal-
Karmnu huma diversi.

Il-kunvent u l-knisja, indikati t-tnejn bl-isem ta’ L-
Imgaddsa Marija tal-Karmelu jissemmew fit-testment
ifformulat nhar is-17 ta” Novembru 1589 fejn is-Sinjura
Cassandra Rodudena ghamlet donazzjoni ta’ post Ii jinsab
fil-belt Vittoriosa lill-kunvent ta’ 1-Imqaddsa Marija tal-
Karmnu. L-istess donatri¢i f’dan it-testment riedet ukoll
thalli lill-knisja ta’ I-Imqaddsa Marija tal-Karmnu li gieghda
fil-Belt Valletta, xbiha argentata ta’ Santa Marija (G.183,v).

Minn xi daqgiet jitnizzel 1-isem tal-kunvent tal-
Karmelitani bla ebda konnotazzjoni ohra.

It-testatri¢i Faustina Riva halliet hames skudi, bhala hlas
ghad-difna taghha, lill-kunvent tal-Karmelitani kif jirrizulta
mill-kuntratt tat-28 ta’ Gunju 1588. (G.183r.) Kaz ichor
simili niltagghu mieghu fit-testment ta” Mariella Cilia, 1i
sar fit-2 ta’ Novembru 1582, fejn irregalat il-mant taghha
lill-kunvent ta’ [-Ordni tal-Karmelitani. (G .4,v.) Hekk ukoll
f’zewg okkazjonijiet ohra, Katarina Neglia fI-20 ta’
Dicembru 1595, tat tnax-il tari lill-kunvent tal-Karmelitani
tal-Belt Valletta, ghad-difna taghha fil-kappella (in sacello)
tal-Lunzjata tal-Karmelitani (G.207r.) Gensimina Calliga,
fis-16 ta’ Awissu 1590, ghaddiet lill-venerandu kunvent tal-
Karmelitani fil-Belt Valletta, ghoxrin skud biex jigu
¢celebrati zewg quddisiet fl-altar ta’ 1-aktar Imqaddsa Marija
fil-knisja ta’ I-istess kunvent Karmelitan. (G.184 r-v). Jekk
dan l-altar tal-Madonna kienx l-altar maggur jew altar {'xi
kappella ta’ 1-istess knisja, mhux facli fil-kuntest ta’ dan il-
kliem li wiehed jghid liema. Twegiba ghal dan tinghata
tmintax-il sena wara, meta t-testatrici Jacobina Vergotti de
Vatta riedet li jitgaddsulha zewg quddisiet tal-mejtin kull
gimgha, wahda nhar ta” Erbgha u 1-ohra nhar ta” Sibt, fil-
knisja tal-Karmelitani Valletta, fuq l-altar maggur ta’ 1-
Imgaddsa Vergni Marija ta’ I-Gholja tal-Karmelu. (G.208r.)

Izda f’diversi testment ohra, in-nutara, minn jeddhom
jew mitluba mill-parti tal-persuna/i 1i jaghmlu t-testment,
nizzlu indikazzjonijiet aktar dettaljati dwar l-isem tal-
kunvent taghna fil-Belt Valletta.

» Antonio Condd nhar it-23 ta” Awissu 1590 ghogbu jaghti,
bhala legat, lill-kunvent ta’ Santa Marija ta” Gesu u lil
dak ta’ Santa Marija ta’ 1-Gholja tal-Karmelu, it-tnejn
geghdin fil-Belt Valletta... (G.184,v.)

» Is-Sinjura Vin¢enza Bibiana bhala testatrici halliet, nhar
1-4 ta’ Lulju 1596, dar lill-kunvent ta’ I-Imgaddsa Marija
tal-Karmnu. (G.10.r.)

» Fit-testment, maghmul ghand in-Nutar Andrea Albani,
nhar is-17 ta’ Dicembru 1598, jissemmew il-patrijiet tal-
kunvent ta’ Santa Marija tal-Karmelu. (G.291.r.)

» Barbara Di Bello halliet 40 skud ghall-quddies li jsir wara



mewtha, lill-kunvent ta’ 1-Imqaddsa Marija tal-
Karmelitani tal-Belt Valletta fit-testment li sar fit-3 ta’
Settembru 1612. (G.194r.)

o Fil-jum tal-11 ta’ Jannar 1616 ir-religjuzi tal-kunvent ta’
I-Imgaddsa Marija ta’ 1-Gholja tal-Karmelu, obbligaw
ruhhom li, skond is-somma ta’ flus li réevew, igaddsu
numru ta’ quddies fil-granet mifthema. (G.209,r.)

Minn dan it-taghrif jirrizulta illi I-kunvent taghna fil-
Belt Valletta tnizzel, ukoll fil-medda tkopri s-snin bejn 1570
u 1616 —medda ta’ ingas minn hamsin sena — fl-atti nutarili
li gew iccitati, bhala I-kunvent ta’ 1-Ordni Karmelitan kif
ukoll bhala I-kunvent tal-Madonna ta’ 1-Gholja tal-Karmnu
jew fil-qosor tal-Madonna tal-Karmnu.

II-Kunvent tal-Lunzjata

Matul dan iz-zmien, izda, niltaqghu fl-istess Gabreo,
ma’ diversi kitbiet irregistrati min-nutara fejn il-kunvent,
bhala parti interessata fl-atti taghhom, individwawh b’isem
jew b’titlu differenti milli s’issa nghatalu: nizzluh fil-kitba

taghhom bhala I-kunvent tal-Lunzjata jew ta’ I-

Annunzjazzjoni tal-Madonna.

e Nhar is-26 ta” Frar 1576 Jacobo Bonavia, imwieled fil-
belt Vittoriosa, ghogbu jaghti b’donazzjoni lil reverendi
patrijiet ta’ 1-Ordni Karmelitan li qeghdin jghixu fil-
monasteru ta’ I-Annunzjazzjoni, mibni dan l-ahhar fil-
Belt Valletta, u li r-Reverendu Patri Gwann Vella huwa
l-pirjol ta’ dan il-konasteru... (G.181r.)

= Fl-istess pagna, izda folium versum — v. insibu li erba’
snin wara, fis-26 ta’ Jannar 1580, Dun Santoro de Agius
iddecieda 1i jaghti lill-kunvent miqjum ta’ I-
Annunzjazzjoni ta’ I-Imgaddsa Vergni Marija, kunvent
mibni fil-belt il-gdida Valletta, zewg uqiji kull sena biex
titqaddes quddiesa f’gieh 1-Imqaddsa Vergni Marija.
(G.181,v.)

* Fl-atti tan-Nutar Gulielmu Sulcher, igibu d-data tat-28
ta’ Gunju 1589, nagraw illi I-Pirjol Patri Joseph de Habiso
u I-komunita li jogoghdu fil-kunvent ta’ 1-Ordni
Karmelitan taht it-titlu ta’ Marija Annunzjata, kunvent

Wielied mill-kuriduri ta’ fuq fejn ié-éelel tal-patrijiet. Fugq kull
kamra hemm pittura ta’ patrijiet Maltin i kienu inkwizituri u
mexxew il-Karmelitani hawn Malta.

li gieghed fil-Belt Valletta hadu pussess ta’ xi dar
imhollija mis-Sinjura Mariella Cilia bl-obbligu li
jitgaddes fi granet determinati quddies b’suffragju ghal
ruhha. (G.7.r.)

Nharil-11 ta’ Ottubru 1584 ingabru flimkien ir-religjuzi
tal-kunvent ta’ Santa Marija Annunzjata li I-Karmelitani
ghandhom fil-Belt Valletta. (G.255.)

Ghad-daqq tal-qanpiena Itaqghu, fil-jum tas-17 ta’
Dicembru 1598 fil-knisja taghhom, il-Pirjol Patri Pietru
Zarb flimkien mal-Patrijiet Joseph Tabone, Ascanio
Minicucci, Jacobo Farrugia li Ikoll jogoghdu fil-kunvent
ta’ l-Annunzjata gewwa |-Belt Valletta. (G.29.)

* Giovanni Domenici, mill-belt ta” Napli, ghogbu jghaddi
lill-kunvent tal-Karmelitani, Ii jgib I-isem ta’ I-Imgaddsa
Marija Annunzjata, mibni fil-Belt Valletta, kif jidher mill-
atti tan-Nutar Gullielmu Sulcher li jgibu d-data 12 ta’
Ottubru 1604. (G.190,v.)

Is-Sinjura Venera, mart Vincenzo Tonna, ikkonsenjat,
fost affarijiet ohra, fit-testment taghha tat-28 ta’
Settembru 1607 somma ta’ flus ghall-quddies, Iill-
kunvent ta’ I-Imqaddsa Marija Annunzjata ta’ [-Ordni
Karmelitan, kunvent mibni fil-Belt Valletta. (G.195,v.)
It-testatur Gorg Saliba, donat fl-Ordni Gerosolimitan ta’
San Gwann Battista, fit-testment maghmul minnu nhar
il-5 ta’ Ottubru 1608, ried li jinghataw 10 skudi lill-
kunvent tal-Lunzjata tal-Karmelitani tal-Belt Valletta
ghac-celebrazzjoni ta’ quddies..(G.191.r.)

Fit-testment bid-data 2 ta’ Ottubru 1582, Marietta Cilia
Caruana halliet somma flus lill-kunvent li 1-Ordni
Karmelitan ghandu fil-Belt Valletta u li huwa maghruf
bhala kunvent ta’ I-Annunzjata. (G.5,v.)

F’kitba quddiem in-nutar li ggib id-data 4 ta” April 1609,
Florio Sampieri ghogbu jirregala lill-kunvent ta’ Maria
Annunzjata fil-Belt Valletta u li fih joqoghdu 1-Patrijiet
Karmelitani, is-somma ta’ 50 skud ghall-quddies li jrid
ikun iccelebrat kull nhar ta’ Tnejn. (G.204r.)

F’'pagna 12r. tal-Gabreo, insibu att nutarili tas-16 ta’
Awissu 1610 1i jirregistra bejgh ta’ dar lil reverendi
religjuzi tal-kunvent tal-Lunzjata mibni f’Valletta.

Kuridur iefior fejn jidhru kwadri ta’ assistenti generali u isqfijiet
Maltin Karmelitani u dak ta’ Profs. A. Cuschieri OC, il-poeta tal-
Madonna.



I1-bieb tal-kappella fil-kunvent.

* Antonia Condo tat bhala legat f*testment igib id-data 25
ta’ Awissu 1616, lill-kunvent ta’ I-Annunzjazzjoni ta’ 1-
Ordni Karmelitan liema kunvent jinsab fil-Belt Valletta,
ammont ta’ flus ghall-quddies fil-knisja ta’ l-istess
kunvent. (G.71,1.)

Alternazzjoni fl-Ismijiet

Dawn is-siltiet mehuda minn diversi testmenti u kitbiet
nutarili, mhux biss jindikawlna kif kien maghruf il-kunvent
Karmelitan mibni fil-Belt Valletta imma wkoll jaghtuna
taghrif dwar meta dawn iz-zewg kategoriji ta’ ismijiet,
bihom huwa indikat 1-istess kunvent, gew applikati lilu.

L-isem Kunvent tal-Karmelitani — ta’ [-Imgaddsa
Marija ta’ I-Gholja tal-Karmelu, u l1-isem l-iehor kunvent
ta’ I-Annunzjazzjoni, ta’ Marija Annunzgjata gew applikati
b’certa alternazzjoni daqqa jaghtuh isem mod u drabi, isem
iehor,

Din il-bidla fl-ismijiet issuktat sa 1-1616. Wara din id-
data il-kunvent tal-Karmelitani, Valletta baga’ jkun
maghruf bhala I-kunvent tal-Vergni Mqaddsa Marija
(Madonna) tal-Karmnu; ta’ 1-Ordni Karmelitan.

B’konferma ta’ dan il-fatt, jezistu diversi testmenti u
kitbiet fil-Gabreo: G.51,r. — testment 1i sar fl-10 ta’ Lulju
1622; G.182,v.: ichor kompilat nhar 1-24 ta’ Settembru
1624; G.200,r. — ghandna kitba ffirmata f1-20 ta’ Jannar
1631; G.210,v. — testment maghmul fl-4 ta’ April 1633;
G.37,r. — fatt legali tal-25 ta’ Settembru 1654 — dawn u
hafna ohrajn isemmghu I-kunvent Karmelitan bhala I-
kunvent tal-Madonna tal-Karmnu.

it

Dettall tal-prospettiva tal-kappella tal-kunvent.

Ghaliex Zewg Ismijiet

Haga tassew kurjuza kif il-kunvent li kellu jkun
iddedikat lill-Aktar Imgaddsa Marija ta’ [-Ordni Karmelitan
(G.2r.) — skond il-kuntratt stipulat fis-27 ta” Lulju 1570 —
fil-fatt, diga mill-bidu, mis-26 ta’ Frar 1576, beda jissejjah
monasteru ta’ l-Annungjazzjoni ta’ I-Imgaddsa Vergni
Marija. (G.181r.)

Min jixtri l-art kellu jibniha v jogghod fiha sa zmien
b’hekk il-kunvent Karmelitan fil-Belt Valletta, fih jghixu
I-patrijiet li kellhom jinfunzjonaw il-knisja-parro¢ca mibnija
hdejh, kien okkupat sa mill-ewwel nofs is-sena 1571.
Ghalhekk jidher illi meta t-testment tas-sena 1576 jirreferi
ghall-kunvent (monasteru) Karmelitan bl-isem ra’ Marija
Annunzjata bhala wiehed li nbena f’dawn l-ahhar snin,
fehem jghidilna i huwa l-kunvent li mill-bidu tela’ hdejn
il-knisja-parrocca fil-belt il-gdida Valletta.

B’danakollu ma tnizzilx taht l-isem fal-Madonna tal-
Karmnu kif ried isemmih min xtara l-art u tellghu fugha u
li tieghu kien is-superjur.

Fin-nuqqas ta’ dokumenti jaghrfuna x’setghet kienet ir-
raguni ta’ dan il-binomju tal-kunvent (ie. tal-Lunzjata u tal-
Karmnu) wiehed jibgaghlu biss li jressaq certa spjegazzjoni
1i, ghalkemm nieqsa minn provi diretti, b’danakollu tohrog
minn fatti stori¢i li b’'mod indirett iservu ta’ bazi ghat-tifsira
ta’ din l-alternanza.

Bl-Isem tal-Lunzjata

Mibni f’zona fejn il-bini kien ghadu gieghed jitla’ bil-
konsegwenza li I-popolazzjoni ma kinitx ghadha numeruza
f’dawk is-snin tal-bidu, I-ghadd ta’ nies jghammru fil-Belt
Valletta kellu jiehu certu Zmien biex jizdied. Allura I-
patrijiet taghna, li mill-bidu marru jghixu f’dan il-kunvent
gdid ma tantx, ghall-ewwel snin seta’ jkollhom dhul
finanzjarju biex jattrezzaw il-kunvent u jlahhqu mal-
bzonnijiet tal-hajja. Ta’ min jiftakar ukoll li dawn il-Patrijiet
Karmelitani tal-Belt Valletta gew mill-uniku kunvent li
kellna f’dawk iz-zminijiet: mill-kunvent mibni, sa minn
bosta snin gabel, f’post barra r-Rabat ta’ I-Imdina, kunvent
li kellu bhala proprjeta fost hafna affarijiet hafna beni

jghinu b’kemm jistghu 1il huthom fil-bzonn.

Fid-dawl ta’ din is-sitwazzjoni ta’ min isemmi dan il-
fatt. Fil-vizta kanonika li saret fis-17 ta’ Settembru 1601,
mill-Vizitatur u Riformatur tal-Karmelitani Patri Eliodoro
Seregni nsibu miktub: Gie ordnat hafna snin ilu mis-
superjuri ta’ gabel li dan il-kunvent (ial-Lunzjata) ihallas
ghall-bini li ged isir fil-Belt il-Gdida, jigifieri jghin fil-bini
tal-kunvent taghna li ged jinbena gdid billi jhallas hamsin
skud fis-sena, dan minhabba |-fagar ta’ dak il-kunvent u
bhala ghajnuna. Wara li jiena zort 'il wiehed u l-iehor u
sibt, tista’ tghid, il-kuntrarju ta’ qabel, jigifieri I-kunvent
tal-Belt il-Gdida (Valletta), bejn it-temporali kif ukoll I-
ispiritwall, jilhaq fid-dhul lil dan il-kunvent (tal-Lunzjata);
[-aktar, billi dan il-kunvent jinhtieg hafna affarijiet cioé [-
knisja tinsab niegsa minn hafna affarijiet u l-kunvent li jkun
imkabbar, ninsab imgieghel li nordna, kif fil-fatt se naghmel
b’dan id-digriet, li [-50 skud imsemmija ma jigux moghtija
aktar lill-kunvent tal-Belt il-Gdida, izda li jibgghu f’dan il-
kunvent.’

Is-sena li fiha bdiet tinghata din is-somma ta’ flus, ma
tissemmiex: jinghad biss 1i digd mis-sena 1601 kienet ilha
tinghata ghal hafna snin ilu. Wiehed jista’ jiddeduci /i dawn
il-hafna snin ilu jilhqu madwar 10 snin u allura 1-kunvent
tal-Belt il-Gdida Valletta nbena hckk malajr bis-sahha ta’
l-ghajnuna li tah il-kunvent tal-Lunzjata [-Qadima. Darba
huwa hekk, kienet haga tagbel mal-logika tal-gratitudni u
ta’ rikonoxxenza li I-kunvent il-gdid jissemma ghalih u jkun
maghruf bhala I-kunvent ta’ I-Annunzjazzjoni fil-Belt il-
Gdida Valletta. Forsi mhux il-pirjoli kollha li mexxewh
sas-sena 1616 qablu ma’ din l-attitudni. X’uhud seta’
kellhom l-istess fehma bhal dik ta’ Patri Gwann Vella li I-
kunvent jissemma ghall-Madonna tal-Karmnu; ohrajn riedu
li fi zmienhom izommu l-isem ral-Lunzjata fil-Belt il-Gdida,
bhala titlu ghad-domanda ta’ ghajnuniet finanzjarji dejjem
rikorrenti. Min jaf!

Il-fatt huwa, kif stqarr l-istess Vizitatur u Riformatur,
illi diga fis-sena 1601 sehh il-kuntrarju ta’ gabel: il-kunvent
tal-Lunzjata fil-Belt Valletta lahaq fid-dhul finanzjarju lill-
kunvent tal-Lunzjata I-Qadima: m’ghadx aktar ikollu bzonn

Parti mit-tarag “scala reale” li nbena wara t-terremot ta’ Messina.

li jinghata flus f’ghajnuna. Kif diga inghad, sa mill-ewwel
snin tas-seklu sbatax, l-isem Kunvent ta’ [-Annunzjazzjoni
[il-Belt Valletta ma baqax aktar jitnizzel minn din id-data
'l quddiem.

Bl-Isem tal-Madonna tal-Karmnu!®

Devozzjoni Marjana fl-Ordni

Sa mill-ewwel ghaxriet tas-snin ta’ l-elf u sitt mija 1-
isem tal-kunvent taghna fil-Belt Valletta baga” jkun maghruf
bhala I-kunvent tal-Madonna tal-Karmnu.

Proprju matul din l-epoka, id-devozzjoni Karmelitana
lejn Marija santissima nghatalha post ewlieni fl1-Ordni
Karmelitan. Devozzjoni marjana li kellha l-origni taghha
se mill-bidu tas-seklu XIII fuq I-Gholja tal-Karmelu fejn
inbniet l-ewwel knisja (kappella) ddedikata lill-Imgaddsa
Marija u b’hekk bdiet tissejjah il-Madonna tal-Karmnu.

Meta I-Patrijiet Karmelitani ddecidew, minhabba I-
gwerer tal-Musulmani, li jhallu I-Art Imgaddsa u jigu
jogoghdu f’diversi pajjizi ta’ 1-Ewropa, huma gabu
maghhom, flimkien ma’ I-ideal tal-hajja religjuza
Karmelitana, id-devozzjoni lejn Sidthom (il-Patruna) il-
Vergni Marija Omm Alla. Fl-Ewropa xerrdu d-devozzjoni
lejha bhala Omm Alla kollha safja (puritd), tisma’ I-kelma
ta’ Alla (I-Annunzjata). Kburin li huma jgibu isimha (1-
Ahwa ta’ I-Iimgaddsa Marija) u li Hija hadithom taht il-
harsien taghha (il-Patronat) huma hasbu Ii jghixu ta’ persuni
ddedikati Lilha skond I-Ideal Karmelitan.

L-Ordni taghna, fl-ahhar snin tas-seklu tlettax, ghazel
gurnata fiha jwaqqaf it-tifkira specjali ta” I-Imqaddsa Vergni
Marija b’radd il-hajr lil Alla tal-grazzja li jissejjah Ordni
Marjan: isem ikkonfermat mis-Santa Sede; u wkoll
b’rikonoxxenza ghall-harsien li I-Madonna taghti lill-familja
taghha.

Iz-Zewg Dehriet

Matul is-seklu hmistax u sittax din it-tifkira specjali ta’
l-Imgaddsa Marija tal-Karmelu bdiet tkun iccelebrata bhala
I-festa ta’ 1-Iskapular tal-Madonna tal-Karmnu. Fid-dehra

F’dan it-tarag jistghu jigu ammirati sett ta’ tnax-il kwadru bil-
qaddisin ta’ 1-Ordni Karmelitan bi gwarnié fl-injam ta’ skultura
barokka I-gmiel taghha.



ta” Marija lil San Xmun Stock 1-Ordni taghna ssahhah fil-
fehma qgaddisa tieghu li din hija prova ohra tat-twettiq tal-
Patronat taghha lejn il-Karmelitani. B hekk zviluppa dejjem
izjed it-taghlim li dan I-Iskapular huwa 1-gabra tad-doni
marjani tal-Familja Karmelitana. Hija dehra li saret l-oggett
ta’ festa: dik tas-16 ta’ Lulju: jum u xahar, flimkien mas-
sena 1251, (abbinament li sar fl-1642) tqisu bhala d-data
tad-dehra tal-Madonna lil San Xmun Stock.

Dwar il-Privilegg Sabbatin jinghad dan: f1-20 ta’ Jannar
1613 il-Kongregazzjoni ta’ 1-Indici harget digriet 1i bih tat
permess lill-Karmelitani 1i jippridkaw illi 1-poplu nisrani
jista’ jemmen fl-ghajnuna, minghand il-Madonna, lill-
erwieh tar-religjuzi u tal-konfratelli tal-Madonna tal-
Karmnu li jmutu fil-grazzja ta’ Alla u li f*hajjithom ikunu
libsu I-Labtu Karmelitan u li jkunu jharsu l-kastita, skond
l-istat proprju, u li jkunu qalu I-uffic¢ju z-zghir jew osservaw
l-astinenza. Din I-ghajnuna tinghata bl-intercessjoni
kontinwa tal-Madonna, mis-suffragji, mill-merti u
protezzjoni specjali wara mewthom l-aktar f’jum is-sibt,
jum 1i I-Knisja tiddedikah lill-Imqaddsa Marija.

Hawnhekk ninsabu fil-qasam teologiku tal-Maternita
spiritwali tal-Madonna.

L-aggregazzjonita’ l-insara lajci ma’ I-Ordni Karmelitan
sehhet maz-zmien ukoll permezz ta’ 1-Iskapular tant Ii dan
wasal li jigi pprezentat flimkien ma’ I-Privilegg Sabbatin.
B’rizultat ta’ dan, il-festa tas-sittax ta’ Lulju haddnet
maghha z-zewg dehriet.

Festa Solenni

Fil-Kapitlu Generali tas-sena 1609 1-Ordni Karmelitan
iddikjara illi I-festa tat-Tifkira ta’ l-aktar Imqaddsa Vergni
Marija ghandha tinzamm mir-religjuzi kollha ta’ 1-Ordni
Karmelitan b’festa l-aktar specjali. Minn dan iz-zmien ’il
quddiem l-ebda awtur li kiteb fuq il-Patruna ta’ 1-Ordni
taghna naqas li jikteb fuq I-Iskapular Karmelitan.

Fil-ktieb tac-cerimonji religjuzi Karmelitani, stampat fis-
sena 1616, ghall-Ordni Karmelitan, tnizzlet din id-
dikjarazzjoni: It-Tifkira Solenni tal-Glorjuza Vergni Marija
li tissefjah il-festa ta’ I-Imgaddsa Vergni Marija ta’ I-Gholja
tal-Karmelu, i I-familja devota taghha ghandha s-sisien
taghha fug I-Gholja tal-Karmelu,; minhabba l-kobor ta’ I-
isem taghha li bih Hija ghogobha ssebbahiha b’mod ta’ I-
ghageb; minhabba l-ilbies glorjuz tal-Labtu taghha;
minfiabba I-harsien li sikwit ferrxet fug l-istess Ordni; kif
ukoll minfiabba I-ghoti ta’ ghadd bla tarfta’ beneficéji mill-
bidu sa llum lil dan I-istess Ordni, bil-jedd kollu jordna li
tigi céelebrata b’mod solenni.

Id-devozzjoni marjana flI-Ordni Karmelitan tifforma
parti integranti mill-hajja tieghu: devozzjoni mibnija fuq
il-Patronat tal-Madonna li minnu hargu, bhal frieghi minn
sigra, atti ta’ devozzjoni lejn il-Maternith taghha (festeggjata
fl-Annunzjazzjoni) u lejn il-Verginita Taghha (i¢ccelebrata
fil-festi tal-Verginita ta’ Omm il-Mulej). B’turija ta’
gratitudni u ta’ ringrazzjament tieghu lejn 1-Imqaddsa
Vergni Marija Omm Alla, 1-Ordni taghna waqgaf il-festa,
b’tifkira solenni u prin¢ipali lejn I-Iskapular tal-Madonna
tal-Karmnu.

II-Karmelu f’"Malta

II-Patrijiet Karmelitani, meta gew Malta, gabu maghhom
din id-devozzjoni lejn il-Vergni Marija tal-Karmelu hekk
illi meta bnew il-kunvent taghhom fil-Belt Valletta qatt ma
nagsu li jdahhlu u jsahhu din id-devozzjoni fost il-poplu
nisrani.

Niltagghu ma’ diversi atti nutarili fil-Gabreo — 29.;
92,r.; 192,v. — li jservu ta’ konferma ta’ l-izvilupp tad-
devozzjoni lejn il-Vergni Mqaddsa Marija tal-Karmelu sa
mill-bidu tas-seklu sbatax, minkejja li I-isem tal-kunvent
baqa’ jissejjah ta’ [-Annunzjazzjoni.

[l-kunvent Karmelitan fil-Belt Valletta ssejjah, kif diga
ntwera, diversi drabi b’dan l-isem tal-Lunzjata, isem li ghax,
bi probabbiltd kbira, inghata minhabba ¢irkustanza li fl-
ahhar mill-ahhar sfat wahda transitorja, ¢eda postu lill-isem
li nghatalu minhabba raguni valida u gaddisa: minhabba
dik li 1-Ordni, 1i lilu jippartjeni dan il-kunvent fil-Belt
Valletta, huwa ddedikat Lilha. B’hekk twettaq f’kollox dak
li Patri Gwann Vella wieghed: il-knisja u I-kunvent ikunu
ddedikati lill-Imgaddsa Vergni Marija ta’ 1-Ordni
Karmelitan.

